
zelatan 
Letoniarren postura 
Oraindik ere Lituaniaren erronka ai-

dean dagoelarik, Letoaniarrek egin dute 
beren postura zaila: E.S.S.B tik irtetea. 

Letoniak, ordea (2.662.000 biztanle, 
1986), astiroago pentsatu behar ditu urra-
tsak. Letoniarrak erdia baizik ez baitira 
gaur (%53.7; 1979) beren sorterrian. 

Jaiotzen tasa, hain zuzen, errepublika 
baltikoetan da denetan txikiena; % 1,5 in-
guruan. 

Etorkinen olatua, berriz, gaitza izan da 
Letoniak bere askatasuna galdu zuenez 
geroztik. 

Eman ditzagun zifra batzu: 
1940...266.000 errusiar(% 14.1) 
1959 ... 557.000 errusiar (% 26,6) 
1979 ... 826.900 errusiar (% 32,8) 

Berrogei urtetan, beraz, 561.000 erru-
siar kokatu dira Letonian (urtean 
14.000). Urte horietan, ordea. letoniarrak 
gutxi ugaldu dira: 2.800 urtean, askatasu-
naren garaiko kopurua ozta-ozta iritsi du-
telarik (bai Letonian. bai Sobietar Ba-
tasun osoan, nekez lortu da Mundu Ge-
rrateko sarraskia berdintzea: 60 miloi 
hil). 

Eta letoniarren arazoa dirudien baino 
itsuagoa da. Erresiar etorkinak ez dira 
batere letoniartu: letoniarren artean elebi-
tasuna oso zabalduta badago ere (% 56,7 
elebidun), etorkinek ez dakite errusieraz 
besterik: % 97 elebakar. Eta, horrez 
gain, bloke egiten dute orain «letoniar 
chauvinisten kontra». 

Oraindik hitsagoa: beste bi herri esla-
boen etorkinek, ukraniarrek eta bielorru-
siarrek, bat egiten dute errusiar etorki-
nekin letoniarren kontra. Ez baita hu-
tsaren hurrena: 66.700 ukraniar (% 2,6) 
eta 111.500 bielorrusiar (% 4,4). «Inter-
nazionalismoa»ren izenean halako bloke 
eslabiar bat sortu da: 1.005.100 lagun 
Moskuren alde: leetoniarrak berak 
1.353.800 besterik ez direlarik (1979). 

Irakurleak bere buruz pentsa beza. 

